INTERNATIONAL

DTATRECE

£

com

FAQ: FAQ: Nouvo Régleman USCIS sou
Revizyon Dosye Refijye ak Poz sou "Green
Card”

Enfomasyon sa a an vigé depi 4 desanm 2025.

Nan dat 21 novanm 2025, U.S.

Citizenship and Immigration Services (USCIS) te anonse yon nouvo régleman sou revizyon dosye

refijye ak yon poz sou pwosesis "Green Card" (Ajisteman Estati) pou kek refijye.

Chanjman Enpotan nan Régleman an

e Peryod Revizyon: USCIS pral revize dosye tout refijye ki te antre Ozetazini ant 20 janvye 2021 ak 20 fevriye 2025. USCIS
kapab revize epi pasew nan yon lot entévyou, refijye ki te rive anvan oswa apre dat sa yo tou.

e Re-Entevyou: USCIS pral fé kek refijye pase yon lot entévyou pou we si yo te vréman kalifye kom refijye epi si yo te gen dwa
antre Ozetazini. USCIS ap chwazi ki moun ki pou pase entévyou sa a anvan 19 fevriye 2026.

e Anilasyon Estati: USCIS kapab anile estati refijye yon moun sélman si yo detémine moun nan te resevwa estati refijye a pa
ere, sa vle di moun nan pa t gen yon krent reyel pou pésekisyon akoz ras li, relijyon li, nasyonalite li, opinyon politik li, oswa
gwoup sosyal li, oswa moun nan te patisipe nan pesekite 10t moun.

e Poz sou Green Card: Tout aplikasyon Ajisteman Estati ("Green Card") ki annatant pou refijye ki te rive nan peryod 2021-
2025 lan ap rete an poz jiskaske USCIS fini revizyon an. USCIS ap kontinye aksepte aplikasyon, men yo p ap pran okenn
desizyon final sou green card refijye pou kounye a.

Sa Refijye Bezwen Konnen

Mwen te rive ant 20 janvye
2021 - 20 fevriye 2025.
Eske y ap anile estati refijye
m?

Estati refijye w rete valab pou tout tan amwenske USCIS anile I. Si USCIS gen entansyon anile
estati w, yo dwe ba w yon avi alekri epi ba w posiblite pou reponn. Si w resevwa yon avi ki di yo
anile estati w, kontakte yon avoka oswa reprezantan legal touswit. Ou gen dwa mande
pwoteksyon nan tribinal imigrasyon anvan yo depote w.

Eske USCIS ap entévyouye
m anko?

Kek refijye pral pase yon entévyou sou aplikasyon refijye yo. Si w resevwa yon avi ki di w pou vini
pou yon entévyou, kontakte yon avoka oswa reprezantan legal touswit.

Mwen te vin Ozetazini sou
dosye refijye mari m,
madanm mwen, oswa paran
m.

Si yo anile estati Refijye Prensipal la, estati tout moun ki te sou dosye a ap anile tou.

Mwen deja gen yon Green
Card.

USCIS kapab toujou revize aplikasyon refijye orijinal ou. Yo kapab retire Estati Rezidan Pemanan w si USCIS
jwenn ou te resevwa estati refijye pa ere le w te antre Ozetazini oswa si w te bay manti nan aplikasyon
Green Card ou a.

Mwen gen plis pase yon ane
Ozetazini epi mwen poko
aplike pou Green Card
(Ajisteman Estati).

Lalwa mande refijye aplike pou ajisteman estati apre yon ane Ozetazini, men ou pa ka pédi estati refijye w
oswa yo pa ka depote w jis paske w pa t fe sa.

Eske y ap arete m oswa
depote m?

Refijye pa ta dwe arete pandan revizyon dosye yo, men yo kapab arete yon refijye si li gen plis pase yon
ane Ozetazini epi li poko aplike pou ajisteman estati. Sa ra anpil epi li rive sitou si moun nan gen kek
kondanasyon kriminel, te bay fo enfomasyon, te patisipe nan aktivite teroris, oswa te patisipe nan
pésekisyon 10t moun. Depatman Deta Ozetazini te deziyen nouvo oganizasyon teroris etranje denyéman.
Ou kapab we lis aktyalize a la: https://www.state.gov/foreign-terrorist-organizations. Si w panse nenpot
nan sitiyasyon sa yo aplike pou ou, oswa si w te gen kontak ak nenpot 6ganizasyon teroris, pale ak yon
avoka oswa reprezantan legal touswit.

Eske m ka toujou travay?

Wi. Estati refijye pa ekspire, epi w gen otorizasyon pou travay pou tout tan, menm pandan dosye w anba
revizyon. Ou kapab renouvle Dokiman Otorizasyon Travay (EAD) ou si w bezwen.

Eske m ka toujou vwayaje
panday ap revize dosye m
nan?

Kite Ozetazini pou vwayaje gen risk menm ak yon Dokiman Vwayaj Refijye oswa Estati Rezidan Pémanan.
Pale ak yon avoka oswa reprezantan legal anvan w planifye kelkeswa vwayaj la.



https://www.state.gov/foreign-terrorist-organizations

